
JABATAN JPNK

;500 hektar hutan simpan
diteroka haram di Kedah

20 lelaki ditahan
sejak Januari
lalu terbabit
pencerobohan

Sik: Jabatan Perhutanan Negeri
Kedah (JPNK) mengenal pasti ki-
ra-kira 3,500 hektar kawasan hu-
tan simpan di seluruh negeri itu
diteroka secara haram sejak
2011.

Pengarahnya, Muhamad Ab-
dullah, berkata penerokaan oleh
pihak tidak bertanggungjawab
itu kebanyakannya bagi tujuan
pertanian seperti tanaman kela-
pa sawit, durian dan getah, selain
pembinaan kawasan penempa-
tan.

“Bagi kawasan yang baru di-
terokai, kita akan ambil tinda-
kan pemusnahan dan tanam se-
mula hutan. Bagi kawasan yang
sudah lama diteroka dan sudah
mengeluarkan hasil, kita akan
dapatkan arahan daripada kera-
jaan negeri untuk tindakan su-
sulan.

“Sejak Januari lalu hingga se-
karang, Kkita sudah menahan 20
lelaki kerana terbabit dengan be-
berapa kes pencerobohan hutan
dan Kkertas siasatan sedang di-
sediakan sebelum diserahkan ke-
pada pendakwa raya untuk tin-
dakan lanjut,” katanya.

Beliau berkata demikian pada

Penanaman 100 juta pokok 2021-2025,

program penanaman
pokok sempena Kem-
pen Penanaman 100
juta pokok 2021-2025
di Kompartmen 4,
Hutan Simpan Bukit
Enggang, di sini se-
malam,

Muhamad berkata,
aktiviti  pencerobo-
han hutan simpan se-
cara haram menye-
babkan kerugian
yang tinggi terutama
kemusnahan biodi-
versiti kawasan hutan yang di-
ceroboh, selain kerugian hasil
hutan kepada kerajaan negeri.

“Kerugian berkai-
tan biodiversiti me-
mang tidak ternilai,
kalau Kkerugian dari
segi hasil hutan kayu
balak pula sukar Kita
nak anggarkan, kita
kena kenal pasti ke-
luasan kawasan dan
jenis kayu yang diam-
bil,” katanya.

Muhamad berkata,
pihaknya akan memu-
lihkan semula kawa-
san hutan yang dice-

roboh dengan menanam semula
pokok hutan bagi mengembali-
kan semula kelestarian alam di

Pegawai dan anggota JPNK menanam pokok di Kompartmen 4, Hutan Simpan Bukit Enggang sempena Kempen

(Foto Noorazura Abdul Rahman/BH)

kawasan berkenaan.

Mengenai kempen penanaman
100 juta pokok di seluruh negara,
beliau berkata, JPNK menyasar-
kan 2.75 juta pokok ditanam di
kawasan yang dikenal pasti di
negeri itu dengan 550,000 pokok
ditanam setiap tahun sehingga
2025.

“Kempen ini bertujuan meng-
galakkan masyarakat bersa-
ma-sama menanam pokok, meng-
hijaukan alam dan mencapai sa-
saran negara kita untuk menge-
kalkan sekurang-kurangnya 50
peratus kawasan tanah di negara
kita diliputi pokok dan hutan,”
katanya. BERNAMA

